
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասը, 23-րդ հոդվածի 3-րդ մասը և «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ և 10-րդ մասերը՝ Հայաստանի Հանրապետության կառավարությունը ո ր ո շ ու մ է. 
 1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում կատարել վերաբաշխում, փոփոխություններ և լրացումներ, «Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 1, 2, 3, 4, 5, 9, 9.1 և 10 հավելվածներում կատարել փոփոխություններ և լրացումներ՝ համաձայն NN 1-18 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԻՄՆԱՎՈՐՈՒՄ

Իրավական ակտի անհրաժեշտությունը (նպատակը)
Նախագծի ընդունումը պայմանավորված է ՀՀ վարչապետի 25.02.2021թ. N 02/16.10/5984-2021 և 20.03.2021թ N 02/16.7/8447-2021 հանձնարարականների կատարումն ապահովելու նպատակով:
Ընթացիկ իրավիճակը և խնդիրները
Համաձայն ՀՀ 2021 թվականի պետական բյուջեն վերանայելու վերաբերյալ հանձնարարականի՝ 2021 թվականի պետական բյուջեով հաստատված համապատասխան գերատեսչության գծով նախատեսված ընդհանուր հատկացումների նվազեցումների առաջարկության հիման վրա մշակվել է  «Հայաստանի Հանրապետության 2021 թվականի պետական բյուջեում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը: 
Նախագծով առաջարկվում է ծախսերը նվազեցնել 7,303.9 մլն դրամով, եկամուտները՝ 1,668.0 մլն դրամով, իսկ դեֆիցիտը՝ 5,635.9 մլն դրամով։ 
Առաջարկվող նվազեցումների արդյունքում ՀՀ կառավարության պահուստային ֆոնդ է ուղղվել 5,696.1 մլն դրամ գումար, որից՝ ներքին աղբյուրների հաշվին (Երևան քաղաքի փողոցների արտաքին լուսավորություն ծառայությունների և ճանապարհաշինարարական աշխատանքների գծով նախատեսված գումարներից) 4,000.0 մլն դրամ, իսկ վարկային և դրամաշնորհային ծրագրերի համաֆինանսավորման հաշվին՝ 1,696.1 մլն դրամ։ 
Վարկային, դրամաշնորհային և ենթավարկային ծրագրերի արտաքին աղբյուրների գծով համապատասխանաբար եկամուտները նվազեցվել է 1,668.0 մլն դրամով, իսկ վարկերի ստացումը՝ 18,235.9 մլն դրամով: Ինչպես նաև, 2021 թվականին պետական բյուջեով նախատեսված «Հայկական ատոմային էլեկտրակայան» ՓԲԸ-ին տրամադրված բյուջետային վարկից առաջարկվել է  նվազեցնել 6,500.0 մլն դրամ, որը կարգավորվել է դեֆիցիտի ներքին աղբյուրներում արտացոլված գանձապետական պարտատոմսերի թողարկման  հաշվին:
ՀՀ կառավարության պահուստային ֆոնդ ուղղված 5,696.1 մլն դրամից նախագծով առաջարկվում է 1,726.0 մլն դրամը հատկացնել ՀՀ առողջապահության նախարարության «1126» ծրագրի «31003» նոր միջոցառմանը:
Միաժամանակ, ՀՀ պետական բյուջեից 2021 թվականի ընթացքում մուրհակների անվանական արժեքների գծով նախատեսված է 98,972.5 հազար ՀՀ դրամ, որի գծով 03.03.2021թ.-ի վճարումների ծավալը կազմել է 112,316.0 հազար դրամ: Նախագծում հարցի կարգավորման նպատակով մուրհակների անվանական արժեքը 13,343.5 հազար ՀՀ դրամով ավելացվել է ելքերի ֆինանսավորմանն ուղղվող ՀՀ 2021 թվականի պետական բյուջեի տարեսկզբի ազատ մնացորդի միջոցների հաշվին:



ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունման արդյունքում ՀՀ 2021 թվականի պետական բյուջեի եկամուտները կնվազեն 1,668.0 մլն դրամով, իսկ ծախսերը՝ 7,303.9 մլն դրամով։ 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» ՀՀ օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:
